
Ditaelo ho motshwayi: 
 
 Mohlahlobuwa o lokela ho ngola ka sehloho se le SENG fela. 
 Ho tshwaya ke maikutlo a motshwayi. Sheba boiphihlelo ba mohlahlobuwa mme 

o fane ka matshwao dintlheng tse nepahetseng le ha eba ha o dumellane le 
tsona. 

 Sebedisa ruburiki eo o e fuweng ho tshwaya ditema. 
 Motshwayi o eletswa ho phetla buka ya mohlahlobuwa pele a ka tshwaya ho 

hlokomela moo mohlahlobuwa a kgwaditseng teng pele a ngola moqoqo. 
 Motshwayi a hlokomele hore ha mohlahlobuwa a sebedisitse pene e le nngwe / 

e tshwanang bakeng sa ho hlaola diphoso, a ananele boiteko boo. 
 Motshwayi a hlokomele hore ha mohlahlobuwa a ngotse moralo wa ditaba tse 

isang tlhahisong ya moqoqo, a nehwe matshwao ho ya ka sekala sa (1-5). 
Empa ha mohlahlobuwa a sa ngola moralo kapa moralo o sa phethahala a 
amohuwe matshwao ka sekala sa (1-5). 

  
Tataiso bakeng sa ho tshwaya ditema: 
  
Batshwayi ba etse tse latelang ha ba tshwaya: 
Ho sehellwe lentswe kapa polelo e fosahetseng mola ho be ho bontshwe mofuta wa 
phoso ka thoko ka tsela e latelang: 
 / bakeng sa ho arola mantswe a kopantsweng. 
 _ kapa + bakeng sa ho kopanya mantswe a arohantsweng. 
 mn bakeng sa mongolo o fosahetseng (orthography) 
 mp bakeng sa mopeleto o fosahetseng 
 mt bakeng sa tshebediso ya matshwao a puo e fosahetseng kapa moo ho  

 hlokehang letshwao la puo. 
 ٨ bakeng sa lentswe kapa karolwana e siilweng dipakeng tsa mantswe a mang. 
 \\ bakeng sa ho qala seratswana se setjha. 

KAROLO YA A: MOQOQO 
  
POTSO YA 1 
  
1.1 Selemo sena se bile maphathe-phathe dipapading. Moqoqo o sa 

tshehetseng lehlakore 
  
  Mofuta ona wa moqoqo ha o nke lehlakore mme sepheo sa wona ke ho 

nehelana ka maikutlo a lekaneng mahlakoreng a mabedi a kgang. 
 Mohlahlobuwa a lekole mahlakore ka bobedi a sehlooho se hlaloswang 

ebe o nehelana dintlha tse tshehetsang le tse hanyetsanang a sa 
tshehetse lehlakore lefe kapa lefe. 

 Mohlahlobuwa aka fihlella qeto e itseng pheletsong ya moqoqo, empa a sa 
kgethe lehlakore le tse kgahlanong di lokela ho lekalekana hantle le ho 
sekasekwa ka tekano ha mohlahlobuwa a ntse a ngola moqoqo. 

  
1.2 Mapolesa le ona ke batho: Moqoqo wa boimamelo/ho tebisa maikutlo  
  
  Moqoqong ona mongodi o nahanisisa ntlha e itseng e be onehelana ka 

maikutlo le mehopolo e leng ya hae. 
 Moqoqo ona o tla nka lehlakore. 
 Mehopolo/menahano/maikutlo a hlahiswang a lokela ho pepesa nnete 

mme a bontshe ho ba le seabo ha mongodi. 
  
1.3 Aforika Borwa ke naha e mosa; Moqoqo wa kgang/ngangisano  
  
  Moqoqong ona mohlahlobuwa o lokela ho bontsha ntlhakemo ya hae kapa 

mohopolo o itseng. 
 Mohlahlobuwa o lokela ho hlahisa lehlakore le ho le ntshetsa pele mme a 

tshehetsa le ho sireletsa lehlakore la hae. 
 Ntlhakemo ya mongodi e lokela ho hlaka ka nako tsohle. 

  
1.4 Bobodu bona bo ne bo tla fela: Moqoqo o pepesang ditaba/dintlha 
  
  Moqoqong ona ho fetiswa dintlha kapa tlhahisoleseding ka tsela e 

utlwahalang. 
 Ona ke moqoqo wa dintlha oo ho ona mongodi a hlalosang kapa a 

nehelanang ka dintlha ka tsela e otlolohileng e bontshang tatelano. 
 Moqoqo o pepesang dintlha o ngolwa ka tlasa dipatlisiso tse matla mme 

dintlha di tshehetswa ka bopaki le ka dipalopalo. 
  
1.5 Ho hlaloswa ha ditshwantsho (Visual literacy): 
  
  Moqoqong ona mohlahlobuwa o lekodisisa setshwantsho ha a qeta a ngole 

moqoqo moo a ahlalosang kapa a phetang ka se etsahalang. 
 Motshwayi a hlokomele hore mohlahlobuwa a ka ngola mofuta ofe kapa 

ofe wa moqoqo ho ya ka moo a tla hlalosang setshwantsho sa hae ka 
teng. 

1.6 Moqoqo wa phetelo:  
  
  Moqoqo ona o pheta pale ka diketsahalo tse etsahetseng. 

 O ka ngolwa ka ho hlaha lehlakoreng lefe kapa lefe. 
 Moqoqo ona boholo o tla sebedisa lekgathe lefitile. 

2.2 Lengolo la semmuso 
   
  Diaterese tse pedi, ya mongodi le ya mongollwa 

 Tumediso – motho eo lengolo le yang ho yena, mohlala, Dumela Phillip 
 Sehloho sa ditaba 
 Ditaba 
 Phethelo/Qetelo 
 Puo e be e hlakileng mme mongodi a tobe taba. 

   
2.3 Setlankana (Foromo) 
   
  Dintlha di hlakile, dikarabo ke tse kgutshwanyane tse tobileng taba. 

 Mohlahlobuwa o kgetha karabo e le nngwe fela moo a tlamehang ho etsa 
jwalo. 

 Moo a tlamehang ho hlalosa teng, o etsa jwalo ka mantswe a sa feteng 
lekgolong. 

 

  
Matshwao a ka sebediswang bakeng sa ho tshwaya: 

  
 
 
 

Dintlha tse tadingwang Matshwao Senotlolo 
DM 
PST 
Seb 

30 
15 
05 

Dik+ Mor= 
P/S + Tek= 
Seb          = 

Matshwao ohle 50  
 

  
KAROLO YA B:  DITEMA TSE TELELE TSA KGOKAHANO 
  
POTSO YA 2 
  
2.1 2.1.1 Memo 
   
   Sebopeho e be se hlakileng hore ke sa memo. 

 Ditaba di hohele mmadi. 
 Ditaba di tobe ntlha eo ho buuwang ka yona. 
 Sepheo sa memo se hlake. 
 Letsatsi, sebaka, nako, e tswa ho mang le hore e ya ho mang di 

totobale. 
   
 2.1.2 Lenane-tsamaiso 
   
   Sebopeho e be se hlakileng sa lenane-tsamaiso 

 Mohlala : – Pulo le Kamohelo 
     _ Tsebiso ya sebui sa letsatsi 
     _ Sepheo sa kopano 
     _ Re hlabana malotsana 
     _ Dipotso le dikarabo  
     _ Boingodiso mokgatlong wa Tjhebelopele jj 

12 SESOTHO PUO YA LAPENG – PAMPIRI YA BORARO (LOETSE 2010) 
 
KAROLO YA C:  DITEMA TSE KGUTSHWANE TSA KGOKAHANO 
 
POTSO YA 3 
  
3.1 Boroutjhara 

Ena ke tlhahiso-leseding e sebedisetswang ho bapatsa sebaka, sehlahiswa 
kapa tshebeletso e itseng. 

 Lebitso la sehlahiswa/sebaka/tshebeletso le lokela ho hlaka. 
 Sebaka moo sehlahiswa se fumanehang teng. 
 Kgohedi bathong e lokela ho hlahella boroutjhareng. 
 Ditshebeletso tse fumanehang di tlameha ho totobala. 
 Ditefello tsa sebapatswa di tlameha ho hlaka. 
 Nomoro ya mohala ya motho ya ka fanang ka tlhahiso-leseding e batsi. 

  
3.2 Ditaelo( resepe) 
  Ke tema e hlakileng e fanang ka ditaelo tsa ho etsa ntho e itseng(ho pheha 

setjhu) 
 Ditaelo di lokela ho hlaka mme di ngolwe ka tatellano, mohlahlobuwa a se 

lebale ho qala ka disebediswa ka ha tsena di fana ka sebopeho sa ditaelo. 
  
3.3 Ditshupiso (directions) 

 Ditshupiso di lokela ho hlaka mme di ngolwe ka tatellano. 
 Ditshupiso di ka hlaha hlakoreng lefe kapa lefe la mmapa. 
 Ditshupiso di totobatse matshwao a tsela, meaho le tse ding. 

